
COFNODION EOC-01-03 (min)

PWYLLGOR CYFLE CYFARTAL 

Dyddiad: 16 Ionawr 2003

Amser: 9.30 am

Lleoliad: Ystafell Bwyllgora 3 a 4, Adeilad y Cynulliad Cenedlaethol

Yn Bresennol: 

Aelodau Ann Jones (Cadeirydd) Dyffryn Clwyd
David Melding Canol De Cymru
Lorraine Barrett De Caerdydd a Phenarth
Eleanor Burnham Gogledd Cymru
Carwyn Jones Pen-y-bont ar Ogwr
Helen Mary Jones Llanelli
Huw Lewis Merthyr Tudful a Rhymni
Val Lloyd Dwyrain Abertawe
Owen John Thomas Canol De Cymru

Swyddogion: Peter Gregory Grp Gwasanaethau Personél ac Adeiladau 
Nigel Carter Yr Uned Polisi Cydraddoldeb
Christine Morgan Yr Uned Polisi Cydraddoldeb

Gwahoddedigion Sefydlog Alun Thomas Y Comisiwn Hawliau Anabledd (DRC)
Kate Bennett Y Comisiwn Cyfle Cyfartal (CCC)
Derek Walker LGB Fforwm Cymru

Gwahoddedigion Rashpal Kaur Singh A T Kearney Consultants
Anne Crowley Cronfa Achub y Plant UK
Bu Anne Crowley gyda grp o bobl ifanc o'r gymuned Sipsiwn a 
Chrwydriaid a'u gweithwyr cymorth (Eitem 6).
Bu Christine Morgan o'r Uned Polisi Cydraddoldeb gyda grp o bobl ifanc 
ag anableddau (Eitem 7)

Ysgrifenyddiaeth Claire Bennett Clerc y Pwyllgor
Lara Date Dirprwy Glerc y Pwyllgor

9.30 - 9.32 am

Eitem 1 
Cyflwyniad, ymddiheuriadau, eilyddion a datganiadau o fuddiant 

1.  Croesawodd y Cadeirydd bawb i'r cyfarfod. Derbyniwyd ymddiheuriadau gan Janet Ryder AC, 
Peter Rogers AC a Dharmendra Kanani o'r Comisiwn Cydraddoldeb Hiliol. Roedd Alun Thomas 



yn cynrychioli Will Bee o'r Comisiwn Hawliau Anabledd.

9.32 - 9.36 am

Eitem 2
Adroddiad y Gweinidog
Papur: EOC 01-03(p1) 

1.  Ni ychwanegwyd unrhyw sylwadau ar lafar at adroddiad ysgrifenedig y Gweinidog. 
2.  Nodwyd bod aelodau o'r ymgyrch 'hawl i bleidleisio' wedi ysgrifennu at y Gweinidog dros 

Lywodraeth Agored yn galw am gyfarfod i ystyried ffyrdd o annog aelodau o'r gymuned ddu a 
lleiafrifoedd ethnig i bleidleisio. Roedd y Gweinidog wedi ateb eu llythyr a byddai'n rhoi gwybod 
i'r pwyllgor am unrhyw ddatblygiadau yn y dyfodol.

3.  Nodwyd y byddai creu Corff Cydraddoldeb Sengl yn newid datblygiad yr agenda gydraddoldeb 
yn ddramatig, a bod y Pwyllgor Iechyd a Gwasanaethau Cymdeithasol ar un achlysur wedi 
cymryd tystiolaeth gan bobl allweddol cyn ymateb yn ffurfiol i ymgynghoriad. Cytunodd y 
Pwyllgor i ystyried ymateb yn ffurfiol i'r ymgynghoriad dan sylw.

Pwynt Gweithredu 

●     Paratoi papur ar y Corff Cydraddoldeb Sengl ar gyfer cyfarfod mis Chwefror. 

9.36 – 10.05

Eitem 3
Rhoi argymhellion 'An Absolute Duty' ar waith
Papur: EOC-01-03(p2) - Rhoi 'An Absolute Duty' ar waith 

1.  Nododd y pwyllgor bod yr Athro Teresa Rees, a fu'n ddylanwadol iawn o ran cynhyrchu 'An Absolute 
Duty', wedi derbyn Urdd yr Ymerodraeth Brydeinig ar restr Anrhydeddau'r Flwyddyn Newydd am ei 
gwasanaethau i addysg uwch a chyfle cyfartal. Roedd llythyr wedi cael ei anfon at yr Athro Rees yn ei 
llongyfarch am dderbyn yr anrhydedd haeddiannol.

2.  Ystyriodd y Pwyllgor y bwriad o roi pob argymhelliad ar waith. Dyma'r prif bwyntiau:

●     Argymhellion 1 a 2: Roedd y cyfrifoldeb statudol i arfer cydraddoldeb yn un o rinweddau model 
Cynulliad Cymru o ddatganoli a dylid rhannu hwn â Senedd y DU a llywodraethau datanoledig yr Alban 
a Gogledd Iwerddon. Cytunodd y Gweinidog ei bod y bwysig rhannu arfer da ac y byddai'n adrodd yn ôl 
i'r pwyllgor ar y mater hwn.

●     Argymhellion 3 a 4: Y consensws oedd bod angen ffurfioli'r ystyriaeth a roddir i gyfle cyfartal yng 
nghyfarfodydd y pwyllgorau pwnc er mwyn gosod y cyfrifoldeb i arfer cydraddoldeb yn gadarn yng 
ngwaith y Cynulliad Roedd y Pwyllgor yn croesawu gwneud newidiadau ffurfiol i reolau sefydlog i 
wneud hyn yn ofynnol, er y nododd y byddai'n broses hir. Roedd y pwyllgor hefyd felly yn croesau 
cymryd camau tymor byr. Er enghraifft dylai papurau pwyllgor ystyried y goblygiadau o ran cyfle 
cyfartal a'r cyfrifoldebau statudol eraill a dylid rhoi cyfle i'r pwyllgor Cyfle Cyfartal roi sylwadau ar 
raglenni gwaith drafft y pwyllgorau pwnc. Y cam cyntaf fyddai nodyn i'r Panel o Gadeiryddion yn eu 



dweud wrthynt beth yw barn y pwyllgor. 
●     Argymhelliad 5: Nododd LGB Fforwm Cymru ei bryderon ynghylch ei ddiffyg statws ffurfiol a diffyg 

nawdd parhaol. Roedd y pwyllgor yn cefnogi dymuniad LGB Fforwm Cymru a’r Comisiwn statudol i 
weld eu perthynas â'r pwyllgor yn cael ei ffurfioli er mwyn sicrhau eu bod yn parhau i gyfrannu at waith 
y pwyllgor. Cytunwyd hefyd y dylid cyflwyno'r adroddiadau chwarterol a roddwyd i'r Cynulliad fel 
papurau i'w nodi yn y pwyllgor. 

●     Argymhelliad 7: Roedd pryder ynghylch y cyfeiriad at 'safonau gofynnol' ymgynghori. Dylai’r broses 
ymgynghori fynd y tu hwnt i'r hyn sy'n 'ofynnol' bob amser. Awgrymwyd rhoi 'safon sicr' yn lle hynny. 
Roedd creu gwefan ymgynghori yn cael ei weld fel cam cadarnhaol ymlaen. Roedd yn bwysig monitro’r 
broses ymgynghori er mwyn sicrhau cysondeb o ran safonau. Nodwyd y gallai cyngor partneriaeth y 
sector gwirfoddol, a’i swyddogion, rannu eu sgiliau arbenigol mewn ymgynghori effeithiol â’r rhai sy'n 
gweithredu argymhellion 'An Absolute Duty'. Rhaid cadw cydbwysedd rhwng rhoi cyfle i bobl wneud 
sylwadau a bwrw ymlaen â’r datblygiadau polisi. Nododd DRC bod materion penodol yn gysylltiedig ag 
ymgynghori â grwpiau anabledd, ond pe byddai'r system ymgynghori'n cael ei hegluro yna byddai pobl 
yn gallu gwerthfawrogi’r graddfeydd amser dan sylw. Roedd yn bwysig meddwl yn eang - defnyddio'r 
cyfryngau i godi ymwybyddiaeth am faterion yr ymgynghorir arnynt er enghraifft. Roedd adborth yn 
bwysig i sefydliadau bach sy'n ymdrechu’n galed i gadw at ddyddiadau cau prosesau ymgynghori. Dylid 
adolygu’r modd y rhoddir yr adborth a hwyrach y gallai’r Cynulliad roi cymorth i rai sefydliadau o ran y 
modd yr ymgynghorir â hwy.

Pwyntiau Gweithredu 

●     Y Gweinidog yn adrodd yn ôl i'r pwyllgor ar sut i fynd ati i rannu'r model Cymreig o ran cyfrifoldeb 
statudol i arfer cydraddoldeb â Llywodraeth y DU a'r seneddau datganoledig, gyda’r bwriad y byddent yn 
gweithredu’r un egwyddorion.

●     Rhoi gwybod i’r pwyllgor pryd y bydd y Panel o Gadeiryddion yn ystyried systemau ffurfiol ar gyfer 
sicrhau bod pwyllgorau yn cyflawni eu cyfrifoldeb statudol i arfer cydraddoldeb. Cadeirydd y pwyllgor 
Cyfle Cyfartal i fynd i’r cyfarfod yn anffurfiol i ddilyn trywydd y materion hynny. 

●     Adroddiadau chwarterol y cyrff ymgynghorol yn cael eu darparu i'r pwyllgor i’w hystyried fel papurau 
i'w nodi.

●     Swyddogion y Cynulliad a ymgynghorwyr arbennig y pwyllgor yn cwrdd i drafod sut y gallent wella'r 
broses ymgynghori.

10.05 – 10.35

Eitem 4
Y diweddaraf ar Recriwtio yn y Cynulliad
Papur: EOC 01-03(p3) 

1.  Rhoddodd y Pwyllgor ystyriaeth i bapur ar recriwtio a dethol yn y Cynulliad. Roedd y papur yn 
cynnwys atodiadau ar y dull o recriwtio pennaeth newydd i'r Uned Polisi Cydraddoldeb, manylion 
rhaglen allgymorth arfaethedig y Cynulliad i ddenu pobl o grwpiau lleiafrifoedd ethnig, a ffigyrau 
manwl yn dangos yr amrywiaeth o bobl a gafwyd mewn prosesau recriwtio diweddar. Nid oedd 
ffigyrau manwl ar gael ar gyfer yr amrywiaeth o ran symudiadau staff mewnol am nad oedd y 
wybodaeth wedi cael ei chasglu yn y gorffennol. Ond roedd system adnoddau dynol newydd yn 
cael ei datblygu a fyddai'n caniatáu i'r wybodaeth gael ei chasglu yn y dyfodol.



2.  Croesawodd y pwyllgor y strategaeth allgymorth, gan nodi'r bwriad i werthuso ei llwyddiant yn 
benodol. Byddai'n ddefnyddiol pe bai’r pwyllgor yn derbyn adroddiad blynyddol ar y strategaeth 
allgymorth fel papur i'w nodi yn y dyfodol.

3.  Roedd Cyngor Cydraddoldeb Bae Abertawe wedi cychwyn ar gynllun datblygu cymunedol i 
ddarparu lleoliadau i bobl ifanc a hwyrach y gallai rhaglen allgymorth y Cynulliad ddod yn rhan o 
brosiectau o'r fath. Roedd yn bwysig i'r rhaglen gyrraedd grwpiau cymunedol bach, llai huawdl 
gan gynnwys grwpiau mewn ardaloedd gwledig, yn hytrach na grwpiau adnabyddus ac uchel eu 
proffil.

4.  Nid oedd y ffigwr ar gael ar gyfer nifer y siaradwyr Cymraeg yn y Cynulliad yn gyffredinol. 
Roedd yn rhaid canfod gwell ffyrdd o fonitro hyn. Nodwyd y posibilrwydd y byddai llawer o 
siaradwyr Cymraeg yn amharod i nodi hynny fel un o'u sgiliau, pe na byddent eisiau defnyddio'r 
Gymraeg yn y gweithle. Nodwyd hefyd bod gan y Cynllun Iaith Gymraeg swyddogaethau 
ehangach na hybu'r iaith yn y Cynulliad a chynorthwyo i reoli gwasanaethau cyfieithu yn unig, fel 
y mae’r papur yn ei nodi.

5.  Roedd materion sensitif yn ymwneud â monitro tueddfryd rhywiol. Dywedodd y Fforwm 
Lesbiaid, Hoywon a Deurywiolion (LGB Fforwm Cymru) y dylid gweld diwylliant ac agweddau 
o fewn sefydliadau yn newid cyn y gellir gofyn i bobl gofnodi eu tueddfryd rhywiol. Nes y gellir 
sicrhau diogelwch cyfreithiol yn y gweithle i bobl sy'n lesbiaid, yn hoyw neu'n ddeurywiol, roedd 
yn anodd disgwyl i bobl gofnodi eu tueddfryd rhywiol. Ond roedd yn bosibl cael y wybodaeth 
ganddynt o’u gwirfodd. Byddai'r ddeddfwriaeth berthnasol mewn grym o fis Rhagfyr 2003 
ymlaen, felly dyma'r amser i sefydliadau ystyried y mater.

6.  Trafododd y pwyllgor sut y gallai rhagfarn oed effeithio ar bobl hyn sy'n ceisio cael dyrchafiad. 
Nid oedd rhagfarn oed wedi'i gynnwys yn y papurau dan sylw a oedd yn canolbwyntio ar weithio 
gyda grwpiau a dangynrychiolir.

7.  Roedd y pwyllgor yn parhau i bryderu am elfennau o'r broses a ddefnyddiwyd i recriwtio 
pennaeth yr Uned Polisi Cydraddoldeb, gan gynnwys defnyddio ymgynghoriaeth recriwtio a 
chostau’r ymgynghoriaeth, y gwahaniaeth rhwng proffil yr ymgeisydd fel y’i hysbysebwyd a 
manyleb y person a ddefnyddiwyd yn ddiweddarach yn y broses, a defnyddio CV a phrofion 
seicometrig wrth ddethol. 

8.  Dywedodd DRC y gallai defnyddio profion seicometrig a CV, yn hytrach nag asesu'r 
cymwyseddau craidd, wahaniaethu yn erbyn pobl ag anableddau neu bobl sydd wedi meithrin eu 
sgiliau y tu allan i weithle traddodiadol. 

9.  Nodwyd hefyd nad oedd y swydd-ddisgrifad yn crybwyll pwysigrwydd y berthynas rhwng yr 
Uned Polisi Cydraddoldeb a'r Pwyllgor.

10.  Cytunodd y Gweinidog â safbwynt y papur i beidio â datgelu ffigyrau manwl ffi’r 
ymgynghoriaeth recriwtio oherwydd cyfrinachedd masnachol. Gall datgelu ffigyrau manwl annog 
cwmnïau i beidio â thendro cynigion cystadleuol yn y dyfodol. 

11.  Gofynnodd y cadeirydd i'r Gweinidog nodi pryderon y pwyllgor ynghylch cynllunio prosesau 
recriwtio yn y dyfodol a byddai un aelod o'r pwyllgor yn nodi’r pryderon yn fanwl mewn llythyr 
at y Gweinidog. 

Pwyntiau Gweithredu 

●     Y Pwyllgor yn derbyn adroddiad gwerthuso blynyddol ar y rhaglen allgymorth.
●     Peter Gregory yn cwrdd â LGB Fforwm Cymru i drafod goblygiadau'r ddeddfwriaeth newydd i 

amddiffyn rhag gwahaniaethu yn y gweithle ar sail tueddfryd rhywiol.



Cytunodd y pwyllgor i gael egwyl rhwng 10.35 a 10.52.

10.52 –11.40

Eitem 5
Yr Adolygiad ar Sipsiwn Crwydrol - Adrodd yn ôl ar ymweliadau â safleoedd
Papur: EOC-01-03(p4) – Adroddiadau ar Ymweliadau â Safleoedd 

1.  Cyflwynodd rhai o aelodau'r Pwyllgor a'r Clerc adroddiadau ar eu hymweliadau â 
safleoedd Sipsiwn Crwydrol yn y Gogledd, y Canolbarth a'r De, er mwyn bwydo 
safbwyntiau trigolion y safleoedd yn ôl.

2.  Dywedodd Lorraine Barrett AC bod y safle yn Sheperd's Hill, Pont-y-pwl, yn esiampl dda 
ar gyfer sut i reoli safle yn briodol a bod rheolwr safle Cyngor y Sipsiwn wedi bod yn 
gymwynasgar iawn. Nid oedd y trigolion wedi nodi unrhyw broblemau wrth ddod o hyd i 
feddygon, ysbytai ac ysgolion, er bod rhai plant ar y safle yn edrych fel plant oedran 
ysgol. Roedd rheolwr y safle yn teimlo y byddai'n hawdd rheoli lleoliadau dros dro i 
Sipsiwn Crwydrol yn yr ardal ac y dylid ystyried ei wybodaeth arbenigol ef fel rheolwr 
safle.

3.  Nododd Helen Mary Jones AC bod y safle yn Pen-y-Bryn, Llanelli, fel Sheperd's Hill, 
wedi bod yn safle parhaol ers tro hefyd. Dywedodd nad oedd y trigolion wedi crybwyll 
unrhyw broblemau wrth ddod o hyd i Feddygon Teulu er bod y trigolion yn dewis pa 
feddygon i ymweld â hwy a allai olygu gorfod teithio’n bell. Oherwydd lleoliad ynysig y 
safle, nid oedd y plant yn gallu cerdded yn ôl ac ymlaen o'r ysgol, felly roedd yr ysgol leol 
wedi prynu bws mini ac roedd athro yn dod i gasglu'r plant. Roedd costau cyfleustodau ar 
y safle yn uchel iawn ac roedd angen ystyried hynny. Roedd trigolion a oedd wedi byw 
mewn tai yn ymwybodol nad oedd ganddynt ryddid i ddewis darparwyr cyfleustodau. 
Roedd derbyn post yn broblem hefyd. Ar ystad dai cyngor, byddai'n annerbyniol i'r 
gwasanaeth post wrthod mynd â’r post i rai o'r tai oherwydd bod ci yn eu gwarchod, fel 
sy’n digwydd yn safle Pen-y-Bryn. Roedd popeth yn cael ei adael yn swyddfa rheolwr y 
safle, ac roedd rhai trigolion wedi methu apwyntiadau pwysig am nad oeddent wedi 
derbyn llythyrau.

4.  Dywedodd Tim Wilson, un o gynghorwyr arbenigol yr Adolygiad ar Sipsiwn Crwydrol, 
bod safle Llanfair-ym-Muallt wedi cael ei hunan-reoleiddio hefyd a bod teuluoedd wedi 
trefnu bod y cyngor yn dod i gasglu sbwriel etc. Roedd yn hynod o bwysig cydweithio â 
thrigolion y safleoedd.

5.  Nododd y Clerc nad oedd llawer mwy i'w ychwanegu at y papur ar ymweliad safle Ffordd 
Rhuthun yn Wrecsam. Fel yr adroddiadau blaenorol, roedd llawer o'r trigolion wedi byw 
ar y safle ers tro ac wedi sefydlu cysylltiadau â gwasanaethau iechyd ac addysg. 

11.40 - 12.03

Eitem 6



Yr Adolygiad ar Sipsiwn Crwydrol - Cyflwyniad gan Sipsiwn Crwydrol ifanc 

1.  Anne Crowley o Gronfa Achub y Plant oedd cydlynydd Grp Addysg Crwydriaid Cymru 
Gyfan. Roedd y Grp wedi trefnu i bobl ifanc o bob rhan o Gymru ddod i sôn am faterion a 
oedd yn bwysig iddynt hwy fel Sipsiwn Crwydrol. Byddai eu cyflwyniadau yn canolbwyntio 
ar safleoedd, addysg a gwahaniaethu. Prif bwyntiau'r drafodaeth rhwng yr aelodau a'r 
bobl ifanc oedd:

2.  Roedd Anne Josephine a Barbara McDonagh yn sipsiwn crwydrol a oedd wedi cael eu troi 
allan o'u cartref drwy gydol eu bywydau. Eglurodd eu gweithiwr cymorth, Sue Highfield, 
eu bod wedi derbyn gorchymyn troi allan y bore hwnnw ac un arall y noson gynt ac nid 
oedd yn gwybod i ble y byddai'n mynd â hwy adref y diwrnod hwnnw. Eglurodd Anne 
Josephine fod gan eu mam a'u tad broblemau iechyd ac roedd 15 o blant ac wyrion yn y 
teulu a oedd oll yn dymuno aros â'i gilydd. Ni allai aelodau eraill o'u teulu ymweld â hwy 
gan eu bod yn cael eu troi allan o'u cartrefi yn rheolaidd, ac nid oedd y merched ifanc wedi 
derbyn unrhyw addysg gan eu bod hwythau hefyd yn cael eu troi allan o'u cartrefi yn 
rheolaidd. Yn ogystal, nid oedd y teulu ond yn derbyn triniaeth feddygol fel cleifion dros 
dro â gwahanol feddygon gan eu bod yn symud ymlaen yn rheolaidd. Roeddent yn crwydro 
yn ardal Abertawe a oedd ond yn cynnwys un safle parhaol yn cynnwys saith llain a oedd 
bob amser yn llawn. Roedd y teulu yn dymuno dod o hyd i safle lle byddai'n bosibl iddynt 
aros â'i gilydd ac roeddent yn bryderus ynghylch rhannu safle â theuluoedd eraill. Nid oedd 
ond angen lle ar gyfer dau lain arnynt.

3.  Arferai Stacey McDonagh fyw yn ardal Abertawe ond roedd bellach yn byw ac yn mynd i'r 
ysgol uwchradd ym Mhenfro. Nid oedd rheolwyr y safle ym Mhenfro wedi gwneud yr 
atgyweiriadau yr oeddent wedi addo eu gwneud. Roedd slabiau wedi'u torri, darnau o wydr 
ac ysbwriel ar y safle ac felly roedd yn beryglus i blant chwarae arno. Roedd cynlluniau yn 
bodoli ers dwy flynedd i greu parc gerllaw'r safle ond nid oedd y gwaith wedi'i wneud mor 
belled.

4.  Roedd Helen Connors yn byw ar safle Shire Newton yng Nghaerdydd a siaradodd â'r 
pwyllgor ynghylch addysg. Derbyniai addysg gartref mewn Mathemateg, Saesneg a Hanes 
â chymorth swyddog cyswllt addysg. Fodd bynnag, byddai'n well ganddi fynychu ysgol 
uwchradd. Roedd wedi colli cysylltiad â'i chyfeillion o'r ysgol gynradd a oedd wedi symud 
i'r ysgol uwchradd. Nid oedd ei mam yn awyddus iddi fynychu ysgol gan fod ofn arni 
ragfarnau pobl eraill ynghylch y ffaith ei bod yn aelod o deulu o sipsiwn crwydrol. Roedd 
dau frawd Helen wedi mynychu ysgol uwchradd ond nid oedd yn credu eu bod wedi 
gorffen. Roedd un o'i chwiorydd yn mynychu ysgol gynradd ac roedd dau frawd arall iddi 
yn derbyn addysg gartref gyda hi. Gallai fod yn ddiflas ar y safle gan nad oes llawer iawn o 
bethau i bobl ifanc eu gwneud yno, ac roedd yn rhaid i'r trigolion gerdded cryn dipyn i 
gyrraedd siopau a gwasanaethau. Roedd trafnidiaeth yn broblem yn ogystal. 

5.  Siaradodd Tom a Waltie, dau gefnder 12 mlwydd oed o Gaerdydd, â'r pwyllgor yn ogystal. 
Roedd y ddau ohonynt wedi derbyn addysg gartref ers gadael yr ysgol gynradd ac roedd 
Waltie yn hoff iawn o Fathemateg. Nid oedd yr un ohonynt wedi mynychu ysgol uwchradd. 
Eglurodd Tom fod yr ysgol gynradd yn iawn, ond nid oedd yn dymuno aros yn yr ysgol 
uwchradd hyd nes yr oedd yn 16 mlwydd oed gan ei fod eisoes wedi dysgu i ddarllen a 



dyna'r hyn yr oedd ei angen arno. Roeddent wedi siarad â'r gweithiwr cymorth Val 
Hawksworth ynghylch mynychu ysgol uwchradd. Hi oedd yn gyfrifol am fynd â phlant i 
weld ysgolion uwchradd cyn iddynt adael eu hysgol gynradd er mwyn iddynt gael blas o 
addysg uwchradd. Efallai fod Tom a Waltie wedi gadael addysg gynradd cyn hynny. 
Eglurodd Val Hawksworth fod prosiect cyflawniad Crwydriaid yn bodoli yn awyr i 
ymestyn cyfnod paratoi pobl ifanc ar gyfer mynychu ysgol uwchradd. Roedd y prosiect yn 
benodol ar gyfer disgyblion blwyddyn 5, 6 a 7. Roedd y ddau fachgen yn hollol bendant eu 
bod yn gysylltiedig â'r penderfyniad i dderbyn addysg gartref a bod eu rhieni yn cefnogi'r 
penderfyniad. Nododd Tom a Waltie fod mwy o ferched na bechgyn ar eu safle hwy yn 
mynychu ysgol uwchradd. Roedd y ddau ohonynt yn gwneud gwaith ysgol a hefyd yn 
chwarae pêl-droed ac yn mynd â'u cwn am dro tra'u bod gartref. Roeddent yn chwarae ar 
y cyfrifiadur os oedd hi'n bwrw glaw. Roeddent wedi defnyddio cyfrifiaduron i ddysgu 
ddarllen. Roedd eu tadau yn gwneud gwaith contract ond nid oeddent hwy'n awyddus i 
wneud hynny pan oeddent yn hyn.

6.  Siaradodd Johnny Doran a Paddy Berry, dau fachgen 14 mlwydd oed o Wrecsam, â'r 
pwyllgor ynghylch addysg a gwahaniaethu. Dywedodd Paddy fod addysg yn bwysig gan fod 
crwydriaid yn derbyn llai o addysg ac felly roeddent dan anfantais o ran addysg. Mewn byd 
delfrydol byddai'n bosibl iddynt fod yn gyfreithwyr, yn blymwyr, yn weithwyr ym myd 
busnes neu'n athrawon os oeddent yn dymuno. Trwy wneud hynny byddai'n bosibl iddynt 
roi'r gorau i grwydro petaent yn wynebu anawsterau ac ymgartrefu mewn un ardal 
benodol. Os byddai Crwydriaid yn derbyn addysg dda byddai'n bosibl iddynt ddeall y 
gorchymynion yr oedd yr Heddlu yn eu cyflwyno iddynt a hefyd eu hawliau. Pan roedd yn 
byw yn Wolverhampton ni chafodd ei dderbyn i'r ysgol. Yr unig reswm a roddwyd am ei 
wrthod oedd fod yr ysgol yn llawn, ond roedd yn gwybod nad oedd hyn yn wir a chlywodd 
ddynes yn dweud 'byddai'n well i ni beidio â gadael y rhain i mewn'. Credai Paddy fod 
dysgu ieithoedd yn yr ysgol yn anodd, fod y gwersi yn llusgo a bod gormod o waith cartref. 
Ni allai ei Dad ddarllen yn dda iawn ac felly nid oedd yn gallu rhoi llawer o gymorth iddo 
â'i waith cartref. Buodd yn teithio yn Sweden â'i Ewythr a'i deulu yr haf diwethaf. Roedd 
yn brofiad gwych ond collodd lawer iawn o ysgol o'i herwydd.

7.  Pwysleisiodd Johnny yn dilyn hynny na fyddai llawer o bobl ifanc sydd wedi ymgartrefu yn 
cael yr un cyfle i wneud pethau fel ymweliad Paddy â Sweden, a bod crwydriaid yn cael 
cyfleoedd tra'u bod yn ifanc i ddysgu ynghylch bywyd. Byddant hwy yna'n trosglwyddo eu 
profiadau i bobl ifanc, fel hen stori.

8.  Siaradodd Johnny ynghylch gwahaniaethu. Roeddent yn aml yn cael eu hel allan o'r ardal 
leol neu o siopau lle roeddent yn ceisio prynu nwyddau i'w rhieni. Teimlai'n flin iawn 
ynghylch hyn. Roedd cyfle cyfartal yn bwysig i grwydriaid. Nid oedd llawer iawn o 
gyfleoedd iddynt gymryd rhan mewn chwaraeon y tu allan i'r ysgol. Roedd y Llywodraeth 
yn cartrefu ceiswyr lloches mewn dyddiau ond gallai crwydriaid orfod aros am fisoedd. 
Dylai crwydriaid dderbyn rhagor o gymorth o ran chwilio am dai a dylent gael eu hysbysu 
pan fydd tai ar gael a chael eu hysbysu ym mha ardal y mae'r tai hynny. 

9.  Roedd ysgol Johnny, St Joseph's, yn gefnogol iawn o grwydriaid. Roeddent yn cynnal 
gweithgareddau fel bocsio ac yn cynnig cyfleoedd i chwarae pêl-droed. Roedd Johnny wedi 
bocsio dros Gymru ac roedd wrthi'n ceisio ennill lle mewn clwb pêl-droed. Roedd ei deulu 



yn gefnogol iawn. Roedd ei fam yn mynd ag ef i glybiau hyfforddi ac yn ei alluogi i gymryd 
rhan mewn gweithgareddau allgyrsiol. Roedd pobl yn ei glwb pêl-droed presennol yn ei 
drin fel pawb arall, ac nid oedd neb yn dangos unrhyw ragfarn yn ei erbyn. Roedd hefyd yn 
gwneud gwaith prentisiaeth ar ddydd Sadwrn er mwyn dysgu i fod yn gontractiwr rhag ofn 
na fyddai'n llwyddo i wneud y pethau hynny'n broffesiynol. Dylai pawb gael y cyfle hwnnw 
- 'mae'n rhaid profi llawer o bethau er mwyn gweld beth rydych yn ei hoffi'. Roedd tad 
Paddy yn gontractiwr adeiladu a byddai'n hoffi gwneud gwaith tebyg. Nid oedd crwydriaid 
yn cael yr un cyfle i wneud rhai mathau o swyddi gan eu bod yn crwydro'n barhaus.

10.  Holodd y pwyllgor a oedd wedi ystyried mynd i goleg ond dywedodd Johnny na fyddai'n 
gwneud hynny gan fod bechgyn 14 neu 15 mlwydd oed yn ddigon hen i adael yr ysgol a 
dechrau gweithio. Byddai crwydriaid eraill yn ei bryfocio petai'n cychwyn ysgol yn 16 
neu'n 17 mlwydd oed. Byddai Johnny yn hoffi gallu mynd i'r ysgol ar sail mwy hyblyg, gan 
fynd efallai 3 diwrnod yr wythnos yn hytrach na phob dydd er mwyn derbyn addysg 
sylfaenol. Teimlai fod bywyd ysgol yn ddiflas iawn. 

11.  Roedd Johnny wedi wynebu problemau â warden ei safle ar ôl iddo ofyn iddo lanhau'r 
safle. Nid oedd unrhyw ysbwriel wedi'i gasglu dros gyfnod y Nadolig a'r Flwyddyn Newydd 
a bu'n rhaid i un o drigolion y safle fynd â'r holl ysbwriel i'r domen leol. Dylai fod sgip ar y 
safle a dylai ysgubwr ffordd fod wedi mynd o amgylch y safle i'w lanhau.

12.  Ar y safle yn Wrecsam roedd mwy o fechgyn na merched yn mynychu ysgol. Tueddai'r 
merched i aros gartref i goginio a glanhau a chynorthwyo eu mamau. Heddiw oedd y tro 
cyntaf iddo glywed am addysg gartref. Pan fyddai pobl ifanc yn diflasu ar y safle arferent 
fynd i'r dref lle byddai pobl yn syllu arnynt. Roedd rhai crwydriaid yn dwyn ond nid oedd 
pawb yn gwneud hynny, ond roedd pobl yn eu dilyn ac yn codi ofn arnynt. Roedd camera 
Teledu Cylch Cyfyng ar y safle a oedd yn edrych arnynt drwy'r amser felly nid oedd 
unrhyw breifatrwydd. Roedd y safle yng nghanol coed ond roedd ffens uchel a ymdebygai i 
ffens mewn carchar o'i amgylch.

13.  Roedd Paddy yn byw mewn ty. Nid oedd yn hapus ar y safle oherwydd roedd yn clywed 
llygod mawr y tu allan i'r ty yn ystod y nos. Roedd yn hapusach mewn ty oherwydd ei fod 
yn lanach.

14.  Ni fyddai Johnny yn dymuno byw mewn ty oherwydd byddai'n teimlo ar wahân i weddill ei 
gymuned. Roedd ganddo berthnasau a oedd yn byw mewn tai ond roeddent oll yn byw yn 
agos at ei gilydd. Os byddai Johnny yn penderfynu ymuno â chlwb pêl-droed byddai angen 
iddo ymgartrefu a byddai'n rhaid iddo drafod penderfyniad mawr o'r fath â'i deulu. Roedd 
ei deulu wedi rhoi'r dewis iddo fod yn unigolyn a dilyn gyrfa lwyddiannus, fel chwaraewr 
pêl-droed, sef ei swydd ddelfrydol ers erioed, ac aros yn yr ysgol os oedd yn dymuno. Roedd 
ganddo ffrindiau nad oedd yn mynd i'r ysgol ac roedd wedi ceisio eu hannog i fynd i'r ysgol.

15.  Dywedodd Johnny nad oedd yn teimlo'n gyfforddus mewn ty, ond credai na fyddai 
crwydriaid yn teithio mewn pum mlynedd ac y byddai pawb yn byw mewn tai. Nododd 
Aelodau'r Pwyllgor eu bod yn gobeithio na fyddai hyn yn wir ac y byddai crwydriaid yn 
parhau i fyw fel y mynnant.

16.  Roedd Cronfa Achub y Plant y DU wrthi'n cynnal arolwg mwy o Sipsiwn Crwydrol ifanc er 
mwyn gwybod manteision ac anfanteision bod yn Sipsiwn Crwydrol. Byddai copi o'r 
Arolwg hwn yn cael ei anfon at y Pwyllgor. 



17.  Diolchodd y Pwyllgor i'r bobl ifanc am ddod i siarad â hwy a dymunwyd yn dda i bob un 
ohonynt ar gyfer y dyfodol. Byddai eu barn a'u sylwadau yn cael eu hystyried ar gyfer eu 
cynnwys yn adroddiad ac argymhellion yr Adolygiad ar Sipsiwn Crwydrol.

Pwyntiau gweithredu: 

●     Byddai Cronfa Achub y Plant y DU yn anfon canlyniadau yr arolwg llawn o sylwadau sipsiwn 
crwydrol ifanc, ynghyd ag unrhyw sylwadau eraill yr oedd y cyflwynwyr yn dymuno eu darparu, 
i'r pwyllgor.

●     Byddai holl sylwadau a barn y sipsiwn crwydrol yn cael eu hystyried ar gyfer eu cynnwys yn 
adroddiad ac argymhellion yr Adolygiad ar Sipsiwn Crwydrol.

12.03 – 12.24

Eitem 7
Cyflwyniad gan bobl ifanc i nodi Diwrnod Rhyngwladol Pobl Anabl a Blwyddyn Ewropeaidd Pobl 
Anabl 2003. 
Papur: EOC 01-03(p5) 

1.  Cyflwynodd Christine Morgan o'r Uned Polisi Cydraddoldeb David, Stephen a John, tri o 
bobl ifanc ag anableddau, a oedd yn cymryd lle pobl ifanc eraill nad oedd yn gallu bod yn 
bresennol. 

2.  Er mwyn nodi Diwrnod Rhyngwladol Pobl Anabl yn 2002 cynhaliwyd cyfarfod llawn 
ffug yn y Cynulliad. Bu'n ddigwyddiad pwerus a dynnodd sylw at lawer o faterion a oedd 
yn bwysig i bobl ifanc anabl. Roedd llawer o'r materion y tynnwyd sylw atynt yn 
berthnasol i bobl anabl eraill, gan gynnwys mynediad at ddigwyddiadau hamdden a 
chymdeithasol ac at drafnidiaeth. Pwysleisiodd y bobl ifanc anabl yn ogystal eu dyhead i 
gael yr un cyfleoedd a phawb arall. 

3.  Roedd yr Aelodau wedi derbyn fersiwn drafft o lyfryn a luniwyd gan y bobl ifanc a oedd 
yn cynnwys delweddau o'u bywyd yng Nghymru, yn dangos nodweddion drwg a da. 
Roedd y darluniadau proffesiynol yn seiliedig ar eu darluniau hwy a defnyddiwyd eu 
geiriau hwy.

4.  O ran Blwyddyn Ewropeaidd Pobl Anabl 2003, byddai'n bosibl defnyddio'r llyfryn i 
gyfeirio yn ôl at sylwadau'r bobl ifanc ac i weld sut gellir newid pethau ar gyfer y dyfodol. 

5.  Gofynnwyd i Aelodau'r Pwyllgor nodi eu sylwadau yng nghefn y llyfryn. Bydd y rhain yn 
cael eu cynnwys yn y fersiwn terfynol ynghyd â'r diolchiadau i bawb perthnasol. Nododd 
yr Aelodau fod y llyfryn yn ardderchog ac yn hawdd iawn i'w ddarllen.

6.  Codwyd y pwyntiau canlynol mewn trafodaethau â'r bobl ifanc:

❍     Roedd Stephen a John yn mynychu coleg Ystrad Mynach ac roeddent yn mwynhau 
cerddoriaeth. Roedd Stephen yn dymuno gadael y coleg a chael swydd go iawn, efallai 
mewn clwb nos, yn hytrach na swydd mewn canolfan ddydd. Dywedodd John yn ogystal 



ei fod ef yn dymuno gweithio mewn tafarn neu o fewn y diwydiant cerddoriaeth ar ôl 
gadael cartref. Eglurodd Chris Morgan fod cynllun 'job centre plus' yn ceisio creu rhagor o 
gyfleoedd i bobl ifanc anabl gael profiad o swyddi 'go iawn' sy'n talu cyflogau. Diolchodd 
y Comisiwn Hawliau Anabledd i'r bobl ifanc am ddod i'r cyfarfod, a nododd ei fod yn 
croesawu'r fenter hon. Dywedodd ei fod yn clywed o hyd am achosion difrifol lle roedd 
pobl ag anableddau yn cael eu trin yn annheg yn y gweithle.

❍     Roedd David o Gastell-nedd yn defnyddio cadair olwyn ag addasiadau arbennig ac ni allai 
fynd i'r dref heb ei fam oherwydd nad oedd yn gallu mynd ar fysys. Roedd yn dymuno 
gweld gwell darpariaeth o fysiau ar gyfer pobl fel ef. Pwysleisiodd Alun Thomas o'r 
Comisiwn Hawliau Anabledd y byddai'r bysiau a ddefnyddir yn Llundain heddiw yn 
cyrraedd ardaloedd gwledig Cymru yn hwyr neu'n hwyrach ac y byddai'n cymryd amser i 
bethau newid. Roedd agwedd gyrwyr yn aml yn broblem gan nad oedd llawer ohonynt yn 
fodlon rhoi blaenoriaeth i anghenion pobl anabl. Nid oedd bysiau mwy hygyrch ond yn 
ddefnyddiol os oedd llwybrau ac arosfannau bws hefyd yn hygyrch. Roedd hyn yn 
broblem ar draws Cymru. Roedd angen i awdurdodau lleol a chwmnïau trafnidiaeth ar 
draws Cymru ynghyd â'r Cynulliad gydweithio o ran hyn.

❍     Dylai'r Cynulliad arwain o ran newid y pethau a oedd yn achosi problemau i bobl anabl. 
Awgrymwyd y dylid anfon copi o'r llyfryn at Gadeiryddion holl Bwyllgorau Pwnc y 
Cynulliad ac at Weinidogion y Cynllun. Dylid hefyd eu holi ynghylch pa gamau y maent 
yn eu cymryd i geisio datrys y problemau hyn, er enghraifft annog cwmnïau bysiau i 
gyflwyno bysiau mwy hygyrch. Os oes pethau nad ydynt yn gallu eu gwneud dylid gofyn 
iddynt eu nodi ac egluro'r rhesymau am hyn.

Pwyntiau gweithredu: 

●     Byddai aelodau'r Pwyllgor yn nodi eu sylwadau yng nghefn y llyfryn ac yn ei ddychwelyd at 
Christine Morgan yn yr Uned Polisi Cydraddoldeb.

●     Byddai'r grwp hefyd yn anfon eu llyfryn at gadeiryddion holl Bwyllgorau Pwnc y Cynulliad ac at 
holl Weinidogion y Cynulliad ac yn gofyn iddynt nodi pa gamau y maent yn eu cymryd i geisio 
datrys y problemau ac egluro pam nad yw'n bosibl iddynt ddatrys problemau eraill.

12.24 –12.30 

Eitem 8
Cofnodion y cyfarfod blaenorol a phapurau i'w nodi
Papurau: EOC-08-02(min)

: EOC-01-03(p5) – Llythyr oddi wrth Y Comisiwn Cydraddoldeb Hiliol 

1.  Cymeradwywyd y cofnodion a gwnaed un newid i ddangos nad oedd Helen Mary Jones 
yn bresennol yn y cyfarfod diwethaf.

2.  Byddai Cymdeithas Llywodraeth Leol Cymru yn cyflwyno ymateb i'r Pwyllgor ynghylch 



y papur a gyflwynwyd gan y Comisiwn Cydraddoldeb Hiliol mewn perthynas ag ymateb 
awdurdodau lleol i gyngor am y Ddeddf Cysylltiadau Hiliol (Diwygio).

Daeth y cyfarfod i ben am 12.30pm.

